
GJYKATA THEMELORE NE FERIZAJ, Departamenti i Pérgjithshém, Divizioni Civil, gjyqtari
Armend Ahmeti, né c¢éshtjen juridike kontestimore té paditésit M.G.Q nga Ferizaj, té cilin e
pérfagéson sipas autorizimit Av. Abdurrahim Islami nga Ferizaj kundér té paditurés Komuna e
Ferizajt - Drejtoria pér Shéndetési dhe Mirégenie Sociale-QKMF, baza juridike: Kompensim i
pagés 13-té, vlera e kontestit: 1885 euro, jashté seancés, me daté 30.12.2024, mori kété:

AKTGIJYKIM

I. REFUZOHET né térési si e pa bazuar kérkesépadia e paditésit M.G.Q me té cilén ka kérkuar
gé té DETYROHET e paditura Komuna e Ferizajt — Drejtoria pér Shéndetési gé Paditésit: t’ia
paguajé pagén e 13-té, pér vitin 2018, 2019, 2020, 2021, 2022 né shumén e térésishme prej
1885,00 euro, me kamaté ligjore prej 8% né vit nga data e parashtrimit té padisé e deri né pagesén
definitive, si dhe shpenzimet e procedurés kontestimore, e té gjitha kéto né afat prej 7 ditésh nga
dita e marrjes sé kétij aktgjykimi e nén kércénim té pérmbarimi té dhunshém.

I1. Secila palé i barté shpenzimet e veta procedurale.
Arsyetim

Paditési pérmes té autorizuarit té tij mé dt. 16.11.2023, kané paragitur padi kundér té paditurés,
me objekt kontesti: Kompensim i pagés 13-t€, duke pérshkruar gjendjen faktike si né vijim:
Parashtruesi i késaj padie éshté i punésuar né Qendrén Kryesore té Mjekésisé Familjare né
Ferizaj. Kjo déshmohet edhe me kopjet e bashkangjitura té késaj padie. Me datén 12.06.2018
hyné né fugi Kontrata Kolektive Sektoriale, ku né bazé té késaj marréveshje bazuar né nenin 17
par 2 i takon e drejta né 3 paga né lartésiné e pagés bazé dhe até pér vitet 2018, 2019,
2020. Pérkundér obligimit ligjor qé né ményré zyrtare té béhet zbatimi i késaj kontrate lidhur mé
kété padi, dhe até brenda afatit njé mujor pas plotésimit té kushteve, deri me tani parashtruesit i
padisé nuk éshté kompensuar pér kéto paga té trembédhjeta ashtu si¢ parashihet né nenin 17 par
2 te Kontratés Kolektive Sektoriale pér Shéndetési. Megenése Kontrata Kolektive Sektoriale nuk
po zbatohej zyrtarisht ashtu si¢ éshté obligimi ligjor, paditési i éshté drejtuar té paditurés me
kérkesé pér kompensim té pagave té 13-ta pikérisht né mbéshtetje té nenit 17 par 2 té Kontratés

Kolektive dhe ndaj té njéjtave organi pérgjegjés edhe me tutje nuk ka marré asnjé veprim qofté
pér refuzimin apo pérmbushjen e kétyre kérkesave. Konsiderojmé se Komuna e Ferizajt -
Drejtoria pér Shéndetési dhe Mirégenie Sociale - QKMF me kohé do duhej té bénin planifikimin
e duhur buxhetor edhe pér kété obligim. Pér mé tepér paditési pretendon se e paditura i ka pasur
mundésité financiare pér ta pérmbushur kété obligim por té njéjtin ka déshtuar ta realizojé mé
tepér pér shkak té neglizhencés né ndérmarrje té veprimeve té duhura né drejtim té realizimit té
té drejtave té punétoréve té saj. Andaj paditési tani kérkon nga gjykata gé té ushtroj funksionin
e saj dhe mos te lejoj shkeljen e té drejtave té paditésit dhe té restauroj kundérligjshmériné e
ndodhur, pérkatésisht té vendos né até ményré gé né térési té respektohet pérvec té tjerash parimi
i pérmbushjes sé detyrimeve nga neni 8 i LMD né fuqi dhe pas analizimit té té gjitha fakteve dhe
provave té prezantuara i propozojmé gjykatés qé pas administrimit té provave kérkesépadiné e
paditésit té e aprovojé né térési si té bazuar.

Shpenzimet e procedurés i ka kérkuar.

E paditura, pérmes pérgjigje né padi ka theksuar se: E kontestojmé né térési si té pa bazuar
kérkesépadiné lidhur me pagat e 13-ta, ngase me nenin 17 par.2 té Kontratés Kolektive Sektoriale
(Shéndetésise), punémarrésit ka mundur té i kompensohet paga e 13-té, pér cdo vité kalendarik
né vleré té pagés bazé sipas mundésive buxhetore té punédhénésit, mirépo né kété rast
punédhénési nuk ka pasur mundési buxhetore gé paditésit té ju béjé kompensimin e pagés 13-té.
Andaj, nga té lartcekurat i propozojé gjykatés gé pas shqyrtimit té léndés dhe té administrimit té
provave té marr aktgjykimi refuzues.

Shpenzimet e procedurés nuk i ka kérkuar.

Pasi qé gjykata béri vlerésimin e secilés prové vec e ve¢ dhe té gjitha sé bashku, mbéshtetur né
dispozitén e nenit 8 té LPK-sé, arriti né pérfundim se né kété céshtje juridike civile duhet
vendosur si né dispozitiv té kétij aktgjykimi.

-Kérkesépadia e paditésit éshté né térési e PABAZUAR.

Gjykata lidhur me ¢éshtje ka vendosur jashté seancén gjygésore dhe até referuar vendimit té
GJEDNJ-sé Saccoccia kundér Austrisé (Aktgjykim i 18 dhjetorit 2008), pasi pretendimet e
paléve kané gené qgarta dhe té njéjtat ngérthenin ¢éshtje ekskluzivisht ligjore té cilat nuk e kané
béré té domosdoshme mbajtjen e seancés publike, né ndérlidhje edhe me natyrén jo komplekse
e ¢éshtjes, e ndérlidhje me nenin 399 par.1 té LPK-s¢€ q€ pércakton se “Kur gjykata, pasi t’i arrijé
pérgjigja né padi, konstaton se nga faktet e treguara né padi nuk del themelésia e kérkesépadisé,
atéher€ ajo do te jep vendimin meritor me t€ cilin refuzohet si e pathemelté kérkesépadia™.

Né mes té paléve ndérgjygése nuk ishte kontestues fakti se pala paditése ishin e punésuar tek e
paditura dhe se gézonin shpérblimin né emér té pagés bazé si né dispozitiv té kétij aktgjykimi,
mirépo kontestues ishte baza e kérkesépadisé, pra nése palés paditése i takon apo jo e drejta
lidhur me kompensim té pagave té 13-ta té papaguara.

Né bazé té kontratés mbi marrédhénien e punés, me numér protokollit 550 té dt. 25.06.2013, e
lidhur né mes té paléve ndérgjygése, gjykata ka vértetuar faktin se paditési ka té themeluar
marrédhénien e punés tek e paditura me kohé té pacaktuar né pozitén Infermiere dhe gézon
shpérblimin né pagén bazé prej 377,00 euro, fakt i cili nuk ishte kontestues né mes té
ndérgjyqésve.

Gjykata lidhur me bazén e kérkesépadisé, ka vendosur duke u bazuar né nenin 17.2 té Kontratés
Kolektive Sektoriale e datés 12.06.2018 e lidhur né mes té& Ministrisé sé Shéndetésisé dhe
Federatés sé Sindikatave té¢ Shéndetésisé s€¢ Kosovés, ku pércaktohet se “Punémarrési mund t&é
kompensohet me pagén e 13 — té pér ¢do vit kalendarik, né vlerén e pagés bazé, sipas mundésive
buxhetore t€ punédhénésit”.

Né interpretim té késaj dispozite ligjore, ¢céshtja e kompensimit te pagés se 13-té, pér punétoret
shéndetésor éshté e kushtézuar me mundésité financiare te punédhénésit, pérkatésisht nése ka
mjete buxhetore. Nga kjo rezulton se dispozita e sipér theksuar duhet interpretuar né até ményré
gé e drejta pér realizimin e pagés sé 13-té, lind kur punédhénési nuk e pérmbush até, ndérsa né
asnjé ményré nuk arrin té provoj se nuk ka pasur mundési buxhetore. Sipas késaj gjykate, nése
punétori paraget kérkesé pér kompensimin e shpérblimit té pagés sé 13-t€, duke pretenduar se ka
plotésuar kushtet e pércaktuara, mbetet né barrén e punédhénésit gqé né secilén fazé té
procedurés kur gjykata i jep mundési pér tu deklaruar me prova konkrete, té provoj ¢éshtjen e
mundésisé buxhetore, pér shpérblimin e tillé. (Mendimi Juridik i miratuar né Seancén e
Pérgjithshme té Gjykatés Supreme, té datés 09 tetor 2023).

Sipas Ligjit nr. 06/L-020 pér buxhetin e Republikés sé Kosovés pér vitin 2018, buxheti pér paga
dhe méditje né Komunén e Ferizajt ka gené 15,222,016 euro. Né nenin 12 par. 4 té kétij ligji
&shté pércaktuar se shpenzimi i parave publike nga kategoria e shpenzimeve “Mallra e shérbime”
nuk éshté i lejuar pér pagesén e punonjésve, qofté né formé té méditjeve apo si kontribute né
mall, pérfshiré kétu shujtat apo dhuratat. Né anén tjetér, sipas raportit té auditimit pér komunén
e Ferizajt pér vitin financiar té pérfunduar mé 31 dhjetor 2018 té publikuar nga Zyra Kombétare
e Auditimit, rezulton se buxheti final pér paga dhe méditje ka gené né shumé prej 15,151,632
euro ndérsa realizimi pér vitin 2018 ka gené 15,081,908 euro. ZKA ka konstatuar se realizimi i
buxhetit n€ kété kategori ishte rreth 99%. Shkurtimi 1 buxhetit pér paga dhe méditje pér 132,614€
ishte si rezultat i mos realizimit té fondeve té ndara.

Sipas Ligjit mbi ndarjet buxhetore pér buxhetin e Republikés s€ Kosovés pér vitin 2019, buxheti
pér paga dhe méditje né Komunén e Ferizajt ka gené 15,500,748 euro. Né nenin 12 par. 4 té
kétij ligji éshté pércaktuar se shpenzimi i parave publike nga kategoria e shpenzimeve “Mallra e
shérbime” nuk €shté i lejuar pér pagesén e punonjésve, qoft€ né formé té€ méditjeve apo si
kontribute né mall, pérfshiré kétu shujtat apo dhuratat. Né anén tjetér, sipas raportit té auditimit
pér komunén e Ferizajt pér vitin financiar té pérfunduar mé 31 dhjetor 2019 té publikuar nga
Zyra Kombétare e Auditimit, rezulton se buxheti final pér paga dhe méditje ka gené né shumé
prej 15,524,084 euro ndérsa realizimi pér vitin 2019 ka gené 15,310,882 euro, apo shprehur né
pérgindje éshté realizuar prej 99%. ZKA ka konstatuar se buxheti final pér paga dhe méditje né

krahasim me buxhetin fillestar ishte rritur pér 23,335.75€ Nga t€ hyrat vetanake t€ bartura jané
shtuar 10,000€ dhe nga grandet e donatoréve 13,336€.

Sipas Ligjit mbi ndarjet buxhetore pér buxhetin ¢ Republikés sé Kosovés pér vitin 2020, buxheti
pér paga dhe méditje né Komunén e Ferizajt ka gené 15,625,776euro. Né nenin 12 par. 6 té kétij
Ligji éshté pércaktuar se shpenzimi i parave publike nga kategoria e shpenzimeve mallra dhe
shérbime nuk &shté i lejuar pér pagesén e punonjésve, qofté né formé té shtesave apo si kontribute
né mall, pérfshiré kétu shujtat apo dhuratat, duke pérjashtuar rimbursimin apo shpenzimet e
lejuara pér udhétimet jashté vendit, sipas legjislacionit pérkatés. Pérderisa sipas raportit té
auditimit pér komunén e Ferizajt pér vitin financiar té pérfunduar mé 31 dhjetor 2020 té
publikuar nga Zyra Kombétare e Auditimit, rezulton se buxheti final pér paga dhe méditje ishte
15,883,081€, prej tyre ishin shpenzuar 15,865,122€ apo rreth 100%. ZKA ka konstatuar se
Buxheti final pér paga dhe méditje n€ raport me buxhetin fillestar ishte rritur pér 257,305€, i cili
ishte shpenzuar 100%. Sipas raportit t&é ZKA, rezervat né kété kategori jané zero.

Nga Ligjet pérkatése té cituara si mé larté, pérkatésisht né raport me zérat pér ndarje buxhetore,
rezulton se Komuna e Ferizajt nuk ka ndaré asnjé linjé buxhetore pér paga té 13-ta pér vitet 2018,
2019 dhe 2020, e né anén tjetér realizimi i buxhetit pér paga dhe méditje éshté realizuar né até
masé sa nuk rezulton rezervé buxhetore pér t€ mbuluar pagat e 13-ta pér punonjésit, pérkatésisht
né rastin konkret paditésin.

Sa i pérket pjesés sé kérkesés pér pagesén e pagés sé 13-té pér vitet kalendarike 2021 dhe 2022,
gjykata konstaton se bazuar né faktin se Kontratés sé lartcekur mbi bazén e sé cilés pala paditése
e mbéshteté themelésiné e kérkesépadisé i ka skaduar afati i vlefshmérisé me dt.10.06.2021,
rezulton se e njéjta ka pushuar té prodhojé efekt juridik. Né kété kuptim, punétorét shéndetésoré
nuk mund t’1 gézojné beneficionet e pércaktuara me dispozitat e késaj Kontrate edhe pas skadimit
té afatit t& vlefshmérisé sé té njéjtés, pérfshiré edhe té drejtén e kompensimit té pagés sé 13-té
pér vitet kalendarike 2021 dhe 2022. Si rezultat i njé interpretimi té tillé, Gjykata vleréson se
palés paditése i mungon baza ligjore e mbéshtetjes sé kérkesépadisé né Kkété céshtje juridike,
respektivisht mbéshtetja e bazés juridike né njé akt juridik té cilit i ka skaduar afati i
vlefshmérisg, paraget fakt i cili shté gartazi né kundérthénie me njé fakt gé Gjykata e konsideron
té njohur. Bazuar né njé bindje té tillé, nuk é&shté fare e nevojshme té procedohet tutje me
caktimin e seancés gjygésore pér tu vértetuar faktet e pretenduara nga pala paditése, pér faktin
se ndérmarrja eventuale e kétij veprimi nuk do té ndryshonte piképamjet e Gjykatés né raport
me themelésiné e kérkesépadisé.

Nga interpretimi dhe arsyet si mé larté, gjykata ka vendosur gé té refuzojé né térési kérkesépadiné
e paditésit si té pabazuar.

Gjykata ka vlerésuar dhe pretendimet e tjera té palés paditése e po ashtu edhe asaj té paditur, por

té njéjtat nuk kishin ndonjé réndési pér vendosje ndryshe nga ana e gjykatés, sepse padisé i ka
munguar baza juridike.

Lidhur me shpenzimet e procedurés kontestimore, gjykata ka vendosur bazuar né nenin 450
“Secila palé paraprakisht veté i barté harxhimet gé i ka shkaktuar me veprimet procedurale té
veta”, e lidhur me nenin 463.1 “Pér pagimin e shpenzimeve procedurale gjykata vendosé vetém
me kérkesén e specifikuar t& palés, pa béré asnjé shqyrtim verbalisht lidhur me kérkesén”-té
LPK-sé.

Nga sa u tha mé larté, gjykata vendosi si né dispozitiv té kétij aktgjykimi, e bazuar né nenin 399
té LPK-sé.

GJYKATA THEMELORE FERIZAJ
DEPARTAMENTI | PERGJITHSHEM — DIVIZIONI CIVIL
C.nr.2023:249304, daté: 30.12.2024
Gjyqtari:
Armend Ahmeti

UDHEZIM JURIDIK: Kundér kétij aktgjykimi éshté e lejuar ankesa né afat prej 7 dite, nga dita
e pranimit, Gjykatés sé Apelit né Prishtiné, e pérmes té késaj gjykate.

